
Azәrbaycanın müstәqilliyinin 30 illiyinә ithaf olunur. 
 

Xalq şairi Mәmmәd Araz dövrümüzün sәnәt zirvәsindә durur. Bu gün biz bir daha Mәmmәd 
Arazın Azәrbaycan xalqının mәdәniyyәtinә, әdәbiyyatına verdiyi töhfәlәri gördük, eşitdik vә 
bunların xalqımız üçün nә qәdәr faydalı, gәrәkli olduğunu bir daha bildik, bir daha dәrk etdik ki, 
Azәrbaycan xalqının hәyatında Mәmmәd Arazın yaradıcılığının nә qәdәr böyük әhәmiyyәti var. 
Mәmmәd Arazın yaradıcılığı ilә, bizim mәdәniyyәt xadimlәri ilә tәmasda olmaq, görüşmәk, söhbәt 
etmәk dövlәt adamı kimi mәnim üçün böyük bir hadisәdir.  

Annotasiya. Mәqalәdә böyük istiqlal şairi Mәmmәd Arazın 90-cı illәr poeziyası tәhlilә cәlb edil-
mişdir. Mәmmәd Arazın bu dövr yaradıcılığı milli qurtuluş savaşımızın özünәmәxsus poetik sal-
namәsi kimi çox qiymәtlidir. Özünün bir sıra görkәmli әdәbi zamandaşları Bәxtiyar Vahabzadә, 
Söhrab Tahir, Xәlil Rza Ulutürk, Qabil, Sabir Rüstәmxanlı vә başqaları ilә bir sırada Mәmmәd 
Araz da Azәrbaycan xalqının tarixindәki İkinci İstiqlal savaşının öncüllәrindәn biridir. Mübariz 
şairin bu illәrdә qәlәmә alınan әksәr şeirlәri artıq çağdaş milli klassikamızın qızıl fonduna daxil 
edilmişdir. “Ayağa dur, Azәrbaycan!” şeirinin mәqalәdә әtraflı vә geniş tәhlili yalnız Mәmmәd 
Araz yaradıcılığının deyil, ümumәn, hәmin dövr poeziyamızın ideya-estetik xüsusiyyәtlәrini vә 
pafosunu tәyin etmәyә xidmәt edir.  

Abstract. In the article it is analyzed the poetry of 90s of Mammad Araz, the great poet of 
independence. Mammad Araz’s creativity of this period is very valuable as peculiar poetic chronicle 
of our national liberation war. Mammad Araz is one of the premises of the Second War of 
Independence in the history of the Azerbaijani people with some literary contemporaries such as 
Bakhtiyar Vahabzade, Sohrab Tahir, Khalil Rza Uluturk, Gabil, Sabir Rustamkhanli and others. The 
most poems of the poet written in these years are included in the golden fund of our modern 
national classics. The detailed analysis of the poem “Stand up Azerbaijan!” helps to define not only 

the ideological- aesthetic features and pathos of Mammad Araz’s creativity but also of our poetry of 

Giriş / Introduction 

 
Mәmmәd Arazın yaradıcılığında onun XX 

yüzil Azәrbaycan poeziyasında yerini vә möv-
qeyini sәciyyәlәndirәn bir sıra parlaq xüsusiy-
yәtlәr mövcuddur. Onlardan biri vә bәlkә dә bi-
rincisi böyük şairin milli taleyә hәdsiz dәrәcәdә 
hәssas münasibәti, milli gәlәcәyi vә istiqbalı 
öncәdәn duyan, onu yaxınlaşdıran vә yaradan 
sәnәtkar olmasıdır. Bu mәnada o, milli istiqlalı-
mıza özünәmәxsus vә tәkrarsız münasibәti ilә 
bütün müasirlәrindәn seçilir. Görkәmli sәnәtkar 

yaradıcılığının 60-80-ci illәr vә müstәqillik 
dövrü poeziyamızın parlaq hadisәlәrindәn biri 
olması çağdaş әdәbiyyatşünaslığımızın bir sıra 
görkәmli nümayәndәlәri tәrәfindәn müxtәlif 
dövrlәrdә araşdırılmışdır. Akademik İ.Hәbib-
bәyli [4], AMEA-nın müxbir üzvü Y.Qarayev 
[3], filologiya elmlәri doktorları V.Yusifli [6], 
Ә.Әsgәrli [2] vә bu sәtirlәrin müәllifinin [5] 
monoqrafiya vә tәdqiqatlarında hәmin mәsәlә-
lәr dәrindәn araşdırılmışdır. 
 

Әsas hissә / Main Part 
 

Azәrbaycanın istiqlalı uğrunda mübarizә bә-
zi qәlәm sahiblәri üçün bәlkә dә 1991-ci il 18 
oktyabrdan başlanırdı. Mәmmәd Araz isә әlinә 
qәlәm aldığı gündәn milli istiqlalımız uğrunda 
döyüşü şәxsi tale işinә çevirmişdi. Ümumәn, 
Mәmmәd Araz milli duyğusu hәssas şairlәri-
mizdәndir. Onun estetik dünyagörüşündә milli 
duyğuların aparıcı mövqeyә çıxması şairin hә-
yatı vә tәrcümeyi-halı ilә bilavasitә bağlı idi. 
Mәmmәd Araz Vәtәnimizin cәnub sәrhәddindә 
– Arazın sahilindә doğulmuşdu. Onun insan vә 
dünya haqqındakı ilk vә kövrәk uşaqlıq xәyal-
larını sәrhәd dirәklәri, tikanlı mәftillәr çox er-
kәn yaralamışdı. Böyük şairin ilk lirikasında 
onun әdәbi arzuları ilә istiqlal xәyallarının, de-
mәk olar ki, eyni vaxtda vә paralel ifadәsi hey-
rәt doğurmaya bilmәz. Mәhz buna görә dә 
Mәmmәd Araz yaradıcılığında bir istiqlal sәnәt-
karının formalaşması, araya-әrsәyә gәlmәsi 
prosesini izlәmәk son dәrәcә çәtindir. Çünki o, 
elә әzәldәn istiqlal tәrәnnümçüsü kimi doğul-
muşdu. Böyük şairin әn mötәbәr tәdqiqatçıla-
rından biri, akademik İsa Hәbibbәyli bu mәsә-
lәyә münasibәt bildirәrәk yazır: “Xalq şairi 
Mәmmәd Arazın qәlәmindәn çıxmış vә mәşhur 

zәrbi-mәsәlә çevrilmiş “Vәtәn daşı olmayandan 
olmaz ölkә vәtәndaşı” misraları daşla Vәtәn vә 
vәtәndaşlıq arasında bәrabәrlik işarәsi qoymağa 
gәtirib çıxarmışdır. Sözün geniş mәnasında 
Mәmmәd Araz özü dә ana torpağın, vәtәn daş-
larının vәtәndaş tәrәnnümçüsüdür. Artıq etiraf 
etmәk mümkündür ki, bәnzәrsiz әdәbi xidmәt-
lәrinә görә әbәdiyyәt qazanmaq mәnasında o 
“daş ayaqlı, daş әlli” bir insan-qaya obrazı sә-
viyyәsinә yüksәlmişdir. İlk şeir dәftәri sal daş-
lar olan Mәmmәd Araz hazırkı mәrhәlәdә milli 
şeirimizin möhtәşәm, uca vә mәğrur “vәtәn da-
şıdır” [1, s.6]. Bu sәbәbdәn dә Mәmmәd Arazın 
yalnız 90-cı illәr yaradıcılığını istiqlal dövrü 
poeziyası kimi sәciyyәlәndirmәk o qәdәr dә el-
mi hәqiqәtә uyğun deyil vә әn azı, insafsızlıq-
dır. Zira böyük şairin bütün yaradıcılığı mәhz 
milli müstәqillik motivlәri әsasında köklәnmiş-
dir. Bir neçә faktları vә әsәrlәri xatırlatmaqla 
kifayәtlәnәcәyik. Mәsәlәn, şairin Moskvada Ali 
Әdәbiyyat İnstitutunda oxuyarkәn qәlәmә aldı-
ğı “Araz axır” (1959-1960) poeması fikrimizә 
parlaq sübutdur. Altmışıncıların vә ümumәn, 
yeni poetik dövrün Bütöv Azәrbaycan ideyası 
vә әhvali-ruhiyyәsi mәhz bu lirik poemada әt-

raflı vә fundamental şәkildә işıq üzü görmüşdü. 
Gәnc müәllifin imperiya mühafizәkarlarının 
qәlbini lәrzәyә salan bu möhtәşәm poeması öz 
zamandaşlarına ünvanlanmış son dәrәcә atәşin 
vә dramatik misralarla sona yetirdi: 

 
Yubanırsan, Vәtәndaş!  
Yatma oyan, Vәtәndaş! [1, s.76] 

 
Mәhz bu ideya-estetik keyfiyyәtlәrinә görә, 

Xalq şairi Mәmmәd Arazın әsәrlәri XX yüzil 
Azәrbaycan poeziyasının tәkrarsız vә özünә-
mәxsus hadisәlәrindәn biri sayılır. Görkәmli 
sәnәtkar yaradıcılığının mahiyyәtini vә әhә-
miyyәtini şәrtlәndirәn iki mühüm xüsusiyyәti 
ayrıca qeyd etmәliyik. Birincidәn, Mәmmәd 
Araz poeziyası Azәrbaycan xalqının milli is-
tiqlal tәfәkkürünü dirçәldәn vә formalaşdıran 
әsas milli әdәbi mәnbәlәrdәn biridir. İkincidәn 
isә, Xalq şairi Mәmmәd Araz Bәxtiyar Va-
habzadә, Qabil, Nәbi Xәzri, Xәlil Rza Ulu-
türk, Nәriman Hәsәnzadә, Cabir Novruz, Hü-
seyn Kürdoğlu, Fikrәt Qoca, Fikrәt Sadıq, 
Şahmar Әkbәrzadә, Sabir Rüstәmxanlı, Zә-
limxan Yaqub, Ramiz Rövşәn vә başqaları ilә 
bir sırada müstәqillik dövrü Azәrbaycan poe-
ziyasının ilk tәmәl daşlarını qoyan vә bünöv-
rәsini yaradan әvәzsiz sәnәtkarlarımızdan biri-
dir. Böyük şairin yaradıcılıq yolu haqqında 
hәlә 90-cı illәrdә qiymәtli tәdqiqat әsәri yara-
dan görkәmli әdәbiyyatşünas alim, akademik 
İsa Hәbibbәyli “Xalq şairi Mәmmәd Araz” 
monoqrafiyasında haqlı olaraq yazırdı: “Mәm-
mәd Araz bütün ömür yolu ilә, әlli ildәn artıq 
davam edәn böyük sәnәti ilә hәmişә Vәtәn 
sәngәrindә keşikdә olmuşdur. Xalq şairi 
Mәmmәd Araz indiki müstәqillik mәrhәlәsin-
dә dә millәt vә milli dövlәt yolunda mübariz 
keşikdәdir. Vә burası çox mәnalı, qiymәtli vә 
ibrәtamizdir ki, Mәmmәd Araz sözü bütün 
xalq üçün keçәrlidir. O, indiki mәrhәlәdә, 
XXI әsrin astanasında tәkcә şeirimizin yox, 
sözün geniş mәnasında әdәbiyyatımızn vә mә-
dәniyyәtimizin layiqli ağsaqqalıdır. Bu gün la-
zım gәlsә, “Ayağa dur, Azәrbaycan!” – deyә 
poetik hökmü vermәyә Xalq şairi Mәmmәd 
Arazın mәnәvi cәhәtdәn haqqı çatır” [4, s.34-
35]. Hәqiqәtәn dә, böyük sәnәtkarın İkinci İs-
tiqlal savaşı illәrindә – 90-cı illәrin әvvәllәrin-

dә yazdığı şeirlәr görkәmli әdәbiyyatşünasın 
fikirlәrini tәsdiq etmәkdәdir. Xalq şairinin bu 
dövr yaradıcılığında әsas yer tutan әn mühüm 
әsәrlәri – “Ya rәbbim, bu dünya sәn quran de-
yil” (1991), “Ata millәt, ana millәt ağlama” 
(1992), “Bizi Vәtәn çağırır” (1992), “Әsgәr 
oğul” (1993), “Ayağa dur, Azәrbaycan” 
(1992), “Çıxıb getmәk istәyirәm” (1992), 
“Biz olmayanlar” (1992), “Sәrhәd çәpәrlәri” 
(1992), “Әsrin yalanları, әsrin vәdlәri” (1992), 
“Qoş mәni dağ külәyinә” (1992), “Dilәnçi 
qaçqın” (1992), “Nişançı özümüz, hәdәf özü-
müz” (1992), “Yaşamaq budurmu” (1992), 
“Bu millәtin dәrdi-sәri” (1992), “Ay Allah” 
(1992), “Qayıtma” (1992), “Bu insan adlanan 
insan” (1992), “Bu millәtә nә verdik ki?!” 
(1992), “Yaşamağa nә var ki?” (1993) vә baş-
qa şeirlәri müstәqillik dövrü Azәrbaycan poe-
ziyasının ilk qızıl sәhifәlәrini tәşkil edir.  

“Ayağa dur, Azәrbaycan” şeiri tәkcә 90-cı 
illәrin yox, ümumәn, XX yüzil milli şeirimi-
zin möhtәşәm nümunәlәrindәn biridir. Bu şe-
irdә sәnәtkar vә xalq dialoqu kәskin şәkildә 
qoyulmuşdur: 

 
Nә yatmısan, qoca vulkan, sәninlәyәm! 
Ayağa dur, Azәrbaycan, sәninlәyәm!  

[1, s.132] 
 
Bu şeirin özәlliyi vә orijinallığı onun bir 

neçә xüsusiyyәti ilә sәciyyәlәnir. Min illik 
Azәrbaycan poeziyasında xalqa bu dәrәcәdә 
vә bu sәviyyәdәki açıq müraciәti müşhidә et-
mirik. Әrәb vә monqolların, başqa işğalçıların 
onlarla, yüzlәrlә hücum vә müharibәlәrinin 
şahidi olan әzabkeş Azәrbaycanın söz sәnәtin-
dә xalqı açıq mübarizәyә sәslәyәn bu qәdәr 
kәskin vә emosional müraciәt yazılmamış, 
bәlkә yazılsa belә, bizim zәmanәmizә gәlib-
çatmamışdı. Hәqiqәtәn, 1992-ci ilin 19 mart 
günü yazılan bu tarixi şeir bәlkә dә Azәrbay-
can tarixinin әn ağır vә qanlı çağlarının ifadә-
sidir. Bir tәrәfdәn ermәni-daşnaq işğalçıları-
nın namәrdcәsinә hücumları, ikinci tәrәfdәn 
isә daxili çәkişmәlәr, qardaş qırğınları vә vә-
tәndaş müharibәsinin alovlanmaq tәhlükәsi 
burulğanında iztirab çәkәn ana yurd obrazı bu 
şeirdә ürәk qanı ilә ağ kağız üzәrinә köçmüş, 
әbәdiyyәtә vәsiqә almışdır.  

Sәndәn qeyri biz hәr şeyi bölә billik! 
Sәndәn qeyri biz hamımız ölә billik!  

[1, s.132] 
 
Müәllifin dәhşәtli nigarançılığının vә bütün 

qәlbini saran iztirabların әsas sәbәbi dә mәhz 
budur: Ana Vәtәnin yenidәn daha kiçik parça-
lara vә bölgәlәrә bölünmәk tәhlükәsi müәllifi 
hayqırmağa mәcbur edir. Bu bölünmәlәr isә 
tәbii vә zәruri şәkildә artıq Vәtәnin ölümü vә 
sonu demәkdir. Vәtәnin ölmәsi isә ağlasığ-
mazdır. Vәtәn – vәtәndaşlar diri ikәn ölmәmә-
lidir. Bu, min illәrin, yüz illәrin dәyişmәz qa-
nunu vә hәqiqәtidir. Şair “biz hamımız ölә bil-
lik” dәhşәtini vә hәqiqәtini qәbul edir. Amma 
bir şәrtlә: “Sәndәn qeyri”! Ona görә dә qoca 
şair söz qılıncını göylәrә qaldırıb hayqırır, o 
taya vә bu taya hay salır, haraylayır:  

 
Bu, Şәhriyar harayıdı,  
Bu, Bәxtiyar harayıdı! [1, s.132] 

 
Şair öz adından, ustad Şәhriyar adından, 

milli qәm vә qәlәm yoldaşı Bәxtiyar adından 
millәtә üz tutur, onu yumruq kimi yumulma-
ğa, düşmәn önündә varını-yoxunu, qızını-oğ-
lunu sәfәrbәr etmәyә sәslәyir: “Hanı sәnin tu-
fan yıxan, Gurşad boğan yurda oğul oğulların! 
Qara Çoban, Dәli Domrul oğulların” [1, 
s.132]. Müәllif bununla kifayәtlәnmir, yağı 
qarşısında yenilmәmәk üçün hәtta mümkün 
olmayanları belә etmәyә çağırır. Vәtәn dağla-
rından vә qayalarından sinәlәrә sipәr yaratma-
ğı tәlәb edir: “Çәk sinәnә – qayaları yamaq 
elә, Haqq yolunu ayağına dolaq elә, Bayrağını 
Xәzәr boyda bayraq elә, Enmәzliyә qalxmış 
olan bayrağını!” [1, s.132] Şeirdәki qәzәbli 
mübaliğәlәr vә bәdii müqayisәlәr tәbii şәkildә 
ürәklәrә yenilmәzlik ovqatı bәxş edir. Xüsu-
sәn, aşağıdakı misra tәkcә Mәmmәd Arazın 
deyil, ümumәn, XX yüzil şeirimizin mәğlube-
dilmәzlik rәmzi olan poetik xitablarından biri 
kimi sәslәnir: 

 
Azәrbaycan, Azәrbaycan,  
Azәrbaycan bayrağını! [1, s.132] 

 

“Ayağa dur, Azәrbaycan”ı oxuyarkәn, qey-
ri-ixtiyari olaraq, dahi Sәmәd Vurğunun mәş-
hur “Azәrbaycan”ını xatırlayırıq. Yәqin dәqiq 
yadınızdadır, ustad şairin “Azәrbaycan” nәğ-
mәsindә Vәtәnimizin adı iki dәfә tәkidlә tәk-
rarlanırdı: “El bilir ki, sәn mәnimsәn, Yur-
dum, yuvam, mәskәnimsәn, Anam doğma Vә-
tәnimsәn, Ayrılarmı könül candan, Azәrbay-
can, Azәrbaycan”. Sәmәd Vurğun Azәrbaycan 
adını iki dәfә vurğulamaqla sanki ölkәmizin 
ikiyә bölünmәsinә işarә edirdi. Mәmmәd Araz 
isә Azәrbaycan adını düz üç dәfә xüsusi poe-
tik ahәnglә tәkid etmәklә tәkcә ustadın Azәr-
baycan dәrdini bölüşmәyi vә qüvvәtlәndirmә-
yi nәzәrdә tutmur, eyni zamanda, müәllif mil-
lәtimizi qabaqda gözlәyәn faciә vә müsibәtlә-
rә, yeni itkilәrә vә parçalanmalara, üçüncü dә-
fә bölünmәk tәhlükәsinә bizim fikrimizi vә 
diqqәtimizi yönәldir: “Azәrbaycan, Azәrbay-
can, Azәrbaycan...” Mәmmәd Arazın milli xi-
laskarlıq vә müstәqillik manifesti kimi yazılan 
bu şeiri ana yurd sevgisinin ayıqlığı vә aydın-
lığı ilә qәlbimizi ovsunlayır. Şairin müraciәti 
görün nә qәdәr ümumilәşdirici pafosla yoğru-
lub, nә qәdәr aydın, sәmimi vә sәrrastdır.  

 
Ayağa dur, Azәrbaycan! 
Bunu bizә zaman deyir, 
Mәzarından baş qaldıran baban deyir! 

[1, s.132] 
 
Göründüyü kimi, şair Vәtәnin taleyini, hә-

mişә olduğu kimi, üç zaman kontekstindә dә-
yәrlәndirir. “Ayağa dur!” – çağdaş zamanın, 
yәni bugünün әmridir. “Ayağa dur!” – bu, 
hәm dә mәzarlarından baş qaldıran mәrd vә 
mübariz babalarımızın, yәni dünәnin әmridir. 
Üçüncü zamanın, yәni gәlәcәyin sәsi isә şairin 
tәhlükәlәri aydın surәtdә әks etdirәn hәyәcanlı 
xitabında açıqca әks olunmuşdur: “Nәr oğlu 
nәr, sәninlәyәm! Sәninlәyәm, silah tutan, Kü-
lüng tutan, yaba tutan, Kösöy tutan, nişanlı әr, 
sәninlәyәm!” [1, s.132] Şairin müraciәti xal-
qın daha dәrin qatlarına, tәbәqәlәrinә doğru 
yönәlir. Tәkcә “nişanlı әr” yox, hәtta “qız ata-
sı” da onun milli sәfәrbәrlik çağırışının hәdә-
findәdir: “Sәninlәyәm, qız atası, Hanı nәrәn, 
hanı sәsin! Hanı andın! Yoxsa sәn dә yatmış-
lara, batmışlara, Qeyrәtini satmışlara xırdalan-

dın!!!” [1, s.132] “Ayağa dur, Azәrbaycan!” 
hәrarәtli xitab şәklindә vә ahәngindә düşünül-
müş, yazılmış şeirdir. Amma onu yalnız poe-
tik xitab olaraq qәbul etmәk vә dәyәrlәndir-
mәk elmi cәhәtdәn natamamlıq olardı. Çünki 
bu şeirdә tәkcә adi vә әnәnәvi vәtәnpәrvәrlik, 
sәfәrbәrlik sәviyyәsindәki misralar, demәk 
olar ki, yoxdur. Әksinә, hәr misrada, bәlkә dә 
hәr sözdә baş vermiş müsibәtә aydın vә anali-
tik münasibәt mövcuddur. Şair bir tәrәfdәn ic-
timai-siyasi situasiyanın mürәkkәbliyini vә 
vәziyyәtin çıxılmazlığını, ikinci tәrәfdәn isә 
çıxış vә qurtuluş yollarını müdrik bir millәt 
atası vә filosof sәnәtkar kimi hamıya – Vәtә-
nin qeyrәtini çәkәnlәrә, ana yurd uğrunda 
ölәnlәrә vә öldürәnlәrә, hәtta “yatmışlara”, 
“batmışlara” vә “qeyrәtini satmışlara” belә 
anladır. Şairin ata vә xilsakar öyüdü necә dә 
sәmimi vә sirayәtedicidir: “Gözünü sil, Vәtәn 
oğlu, ayağa qalx! Üfüqünә bir yaxşı bax. Sәr-
hәddinә bir yaxşı bax. Sәrhәddinin kәmәndinә 
bir yaxşı bax!” [1, s.133]. Bu, şairin әsas vә 
hәyati әhәmiyyәt daşıyan öyüd vә tövsiyyәlә-
rindәn biridir. Yәni müәllif öz әzizlәrinә – vә-
tәndaşlarına yaxşı-yaxşı anlatmaq istәyir ki, 
sәn düşdüyün vәziyyәti dәrindәn dәrk etmәk 
üçün öncә öz keçmişini, kimliyini vә bölünә-
bölünә gәlәn ana yurdunun әsl hüdudlarını tә-
sәvvüründә canlandırmalısan. Belә bir düşün-
cә vә anlayış tәrzi yaranmayınca, milli birlik 
vә sәfәrbәrlikdәn söz gedә bilmәz. Mәhz bu 
milli hәqiqәtlәr dәrindәn dәrk edildikdәn son-
ra isә, onların qorunması vә bәrqәrar olması 
üçün maneçilik törәdәn әsas mәrәz – qorxu, 
hәtta Vәtәn üçün ölmәk qorxusu! – birdәfәlik 
aradan qaldırılmalıdır. Ölüm vә qalım dilem-
ması önündә Vәtәn fәdailәri bir an belә tәrәd-
düd edә bilmәz: 

 
Dur, içindәn qorxunu boğ, 
Ölümünlә qalımını ayırd elә.  
Dur, içindәn qorxağı qov, 
Dur, özünü Bozqurd elә! [1, s.133] 

  
“Ayağa dur, Azәrbaycan!” Mәmmәd Ara-

zın fövqәladә şeirlәrindәn biridir. Azәrbaycan 
poeziyasının fövqәl şedevridir. Bu şeirdә, bu 
çağırışda sevgi vә mәhәbbәt, qәzәb vә nifrәt, 
tәәccüb vә heyrәt, eyni zamanda, hәdsiz meh-

ribanlıq, qayğı, xalqa misilsiz dәrәcәdә yan-
maq vә bütün bunların mahiyyәtindә, mәğzin-
dә, ruhundakı sәmimiyyәt sizin qәlbinizi titrә-
dir. Şairin müraciәti könlünüzә bir alov şölәsi 
kimi, sәrin bir dağ havası kimi, saf bir bulaq 
suyu kimi axır: 

 
Varım, yoxum, sәninlәyәm, 
Azım, çoxum, sәninlәyәm, 
Şirin yuxum, sәninlәyәm. [1, s.133] 

 
Şeirdә öz Vәtәninin vә vәtәndaşlarının hә-

mişә qeyrәti, qorxmazlığı vә cәsarәti ilә öyü-
nәn şairin qәzәbli andları, alqış vә qarğış sәr-
hәddindәki emosional xitabları bütün mәnәvi 
alәmimizi alt-üst edir. Bu misralarda Mәm-
mәd Araz öz duyğularını şeirә, sәtirә, sözә 
sığdıra bilmir: “Yıxın mәni söz atından, Atın 
mәni tank altına” [1, s.133]. 

Vәtәn vә millәt taleyi üçün özünü sәfәrbәr 
edәn şair әn yüksәk tәlәbkarlığı özünә qarşı 
yönәldir. Şair demәk istәyir ki, әgәr mәn bir 
qәlәm sahibi kimi yurdumun ağrı-acılarını 
ürәyimin istәdiyi kimi deyә, söylәyә bilmi-
rәmsә, özümә dә әn kәskin cәzaları rәva görә 
bilәrәm: “Әzin mәni xıncım-xıncım, Kәsmir 
әgәr söz qılıncım...” [1, s.133] Bu, Babәk 
mәrdliyi idi. Ulu babamız Seyid İmadәddin 
Nәsiminin cәsarәtinә vә şәhidlik zirvәsinә la-
yiq bir mәnәvi rәşadәtin ifadәsi idi. Şair yaşı-
na vә sәhhәtinә baxmayaraq, qәlәmi nizәyә 
çevirib, döyüş meydanlarına can atır. Düşmәn 
tankları altında әzilәn, yağı güllәsinә qurban 
gedәn anaları, bacıları, nakam uşaqları vә kör-
pәlәri xilas etmәk istәyir. Ümumәn, Mәmmәd 
Arazın İstiqlal lirikasında sәfәrbәrlik ovqatı 
ilә bәrabәr, xilaskarlıq әzmi vә ehtirası da 
güclü әks olunub: “Qundaqdakı bir körpәni 
xilas edim. Neçә “sәni”, neçә “mәni” xilas 
edim” [1, s.133]. 

90-cı illәrdәki İkinci İstiqlal savaşı müdrik 
şairә әsrin әvvәllәrindәki – 1918-1920-ci illәr-
dәki milli ölüm-dirim uğrunda gedәn qanlı dö-
yüşlәri – Birinci İstiqlal savaşını xatırladır. 
1918-ci ilin 28 mayında mәrd vә mübariz ba-
balarımızın yaratdığı Şәrqdә ilk Demokratik 
Respublikanı – Azәrbaycan Xalq Cümhuriy-
yәtini şair böyük qürur hissi ilә anır. Mәmmәd 
Araz isә 1992-ci ildә İkinci İstiqlal savaşının 

qızğın çağlarında bütün bunlar vә milli taleyi-
miz haqqında nigaranlıqla, narahatlıqla düşü-
nürdü: “Sәninlәyәm, Sözü qәmli, özü qәmli 
rәhbәr adam! 1918-dә vuruşurdu, Danışmırdı, 
rәncbәr atan, rәncbәr atam!”. Mәmmәd Araz 
bu şeirindә әdalәtsiz dünya ilә “haqq-hesabı” 
da yaddan çıxartmır. Silahsız vә kömәksiz 
Azәrbaycanın amansız düşmәnlәr mühasirә-
sindәki müsibәtlәrinә seyrçi kimi baxan dün-
yaya nifrәtini dә gizlәtmir: 

 
Sәninlәyәm, haqq-әdalәt, sәninlәyәm! 
 
Şeirin sonuncu misraları çox düşündürücü-

dür. Şair insanın sığına vә üz tuta bilәcәyi әn 
sonuncu ünvana müraciәt edir. Daha doğrusu, 
şeirin sonundakı beş müraciәt – beş xitab yalnız 

müәllifin sәsi, çağırışı kimi deyil, daha çox 
Azәrbaycan xalqının fәryadı vә hayqırığı kimi 
duyulur... 1-ci xitab: “Oyat bizi, ey Yaradan, 
sәninlәyәm!”. Bu misrada sonsuz iztirablar, xa-
hiş, yalvarış bir-birinә qarışıb. Şairin qәzәbi, 
sevgisi vә mәrhәmәti bu söz yollarında sanki 
bir-birini әvәz edir. 2-ci xitab: “Ya birmәrrә ya-
tırt bizi...”. Yәni әgәr oyanış vә oyatmaq müm-
kün deyilsә, şair әbәdi yuxunu bu cür var ol-
maqdan üstün sayır. 3-cü xitab: “Ya birmәrrә 
oyat bizi...”. Müәllif yenә sirli ilahi qüvvәnin 
möcüzәsinә inanmaq istәyir, oyanışa ümid edir. 
4-cü xitab: “Ya yenidәn yarat bizi...”. Şairin ni-
garan vә narahat, iztirablarla yoğrulmuş hayı vә 
harayı qulaqlarımızda sәslәnir. 5-ci xitab: “Ey 
Yaradan, sәninlәyәm...” [1, s.133] 

  
Nәticә / Conclusion 

 
Mәmmәd Araz istiqlal mövzusundakı şeirlә-

rindә böyük realistlәrimizin acı gülüşlәrini vә 
qәzәbini dә, romantiklәrimizin emosional fәr-
yadlarını da mәharәtlә ümumilәşdirmәyә nail 
olub. Böyük şairin “Ayağa dur, Azәrbaycan!” 
şeiri vә ümumәn, İkinci İstiqlal savaşı dövründә 

qәlәmә aldığı mübarizlik vә sәfәrbәrlik ruhu ilә 
yoğrulmuş әsәrlәri Müstәqillik dövrü Azәrbay-
can poeziyasının üzvi tәrkib hissәsi olmaqla bә-
rabәr, eyni zamanda, hәmin dövr әdәbiyyatımı-
zın bünövrәsini tәşkil edәn klassik vә möhtә-
şәm poetik nümunәlәrdir. 

Резюме. В статье к анализу привлечена поэзия 90-х годов известного поэта независимости 
Мамед Араза. Творчество поэта этого периода очень ценно как своеобразная летопись нашей 
борьбы за национальное возрождение. Мамед Араз находился в первых рядах в борьбе за 
Второе национальное возрождение в истории азербайджанского народа вместе со своими 

известными современниками Бахтияром Вахабзаде, Сохраб Тахиром, Халил Рза Улутурком, 
Габилем, Сабиром Рустамханлы и др. Большинство стихов, созданных поэтом-борцом в эти 
годы, безусловно, вошли в золотой фонд современной национальной классики. Разносто-
ронний, вдумчивый анализ стихотворения “Восстань, Азербайджан!” служит определением 
не только в творчестве Мамед Араза, а в целом идейно-эстетических особенностей и пафоса 
поэзии того периода.  
Ключевые слова: поэзия Азербайджана  времён независимости, лирика Мамед Араза, 
“Восстань, Азербайджан!”, “Родина нас зовёт”, “О Аллах, этот мир не тот, что сотворён 
тобой” 

